
Петти состанок, 27-28 ноември 2008 година,

Собрание на Република Македонија, Скопје

Т. 6: " Транспорт и инфраструктура "

Воведно излагање на г. Емилијан Станковиќ, член на Делегацијата на Собранието на Република Македонија во Парламентарниот комитет за стабилизација и асоцијација (Мешовит парламентарен комитет-Република Македонија и Европскаta унија) 
Скопје, ноември 2008 година
Почитувани колеги, 

Дозволете ми најнапред, од името на Социјалдемократскиот сојуз на Македонија и од име на целата опозиција, да го поздравам копретседавачот Тракателис, како и сите drugi колеги, почитуваните екселенции и вице -премиерот за евроинтеграции, г. Ивица Боцевски. Искрено се надевам дека и по европските избори во 2009 година, ќе продолжи праксата на потврда на нашите огромни напори Република Македонија што поскоро да стане полноправен член на Европската унија. Денес ќе говорам за една тема која е од суштинска важност за Република Македонија, а тоа е транспортот и инфраструктурата, која во исто време значи дека колку побрзо ќе се развива оваа сфера, толку и ќе бидат поголеми можностите за идниte странски инвестиции и економскиot развој на Република Македонија. Оттука, би сакал во моето обраќање, да направам едно кratko резиме за неколку сегменти и за тоа што Република Македонија направи во изминатиот период во поглед на транспортот и инфраструктурата.

Во делот на трансевропските мрежи, можам слободно да кажам дека e  постигнат  напредок во однос на Коридорите VIII и X. Во финална фаза е изработкаta на главнiot проект, а до 2010 година очекуваме да заврши изградбата на автопатот од Коридорot VIII, кон граничниот премин со Република Албанија - Скопје - граница со Република Бугарија. Обиколницата околу Скопје еден дел od nea е завршен, останатиот дел се очекува да заврши во текот на 2009 година. Исто така, според информациите што ги имам, сакам да информирам дека e подготвен проект за Коридорот X - доизградба на делницата кон Република Грција, за кој, според најавите од Министерството за финансии и Министерството за транспорт и врски, средства се обезбедени од Буџетот на Република Македонија, ИПА фондовите, од Европската инвестициона банка и HIPERB Грчкииот план за обнова на Балканот. Истовремено, започната е изградбаta на автопатот кон граничниот премин Табановце кон Република Србија, кој треба да заврши во првата половина на 2010 година. 
Во однос на усогласување на транспортното законодавство, Република Македонија е активен учесник во преговорите за воспоставување на Транспортна унија на земјите од Западен Балкан, чија цел е целосно регулирање на законодавството во овој дел со Поглавјата 14 - Транспортна политика и 21 - Трансевропски мрежи на ЕУ, за да не се преговара околу тие поглавја кога ќе започнат преговорите за членство. Договорот за Транспортна унија очекуваме да биде потпишан до крајот на 2009 година. Постигнат е одреден напредок во развивањето на Главната регионална транспортна мрежа и во Транспортната опсерваторија на Јуогисточна Европа (СЕЕТО) со имплементација на повеќегодишниот план (МАП) за периодот 2009-2013 година, чија цел преку т.н. меки мерки, е да се отстранат административните бариери во транспортот меѓу земјите од Западен Балкан и засилена регионална соработка. 
Во делот на патната инфраструктура, сакам да истакнам дека на 15.07.2008 година, објавен е повик од страна на Република Македонија во „Financial Times“ за покажување иницијален интерес за концесии на патиштата. Предмет на концесијаta ќе бидат поголемите патни правци во државата, меѓу кои и делови од Коридорите VIII и X кон соседните земји. Се предвидува времетраењето на концесијата да биде во период од 35 години, а патните правци да бидат изградени за {est годинии и истите да бидат предадени на Владата на Република Македонија по завршување на периодот на концесија. Малку сме загрижени, со оглед на фактот дека за избор на консултант за овој јавен повик за концесии на патиштата, со оглед на тоа што се оди со фазите на предквалификациjа и квалификација, па избор на најповолен понудувач, искрено се надеваме дека Владата ќе успее да ги запази претходно утврдените рокови. 
Според информациите на Министерството за транспорт и врски, во тек е преструктуирање на ЈП Македонија пат, со цел za адаптирање на либерализацијата на пазарот за тековно одржување на патиштата, што произлегува од новиот Закон за јавниte патишта, согласно so Спогодбата за стабилизација и асоцијација (член 57 и 98). Република Македонија донесе Одлуката со која се врши изедначување на висината на надоместоkoт за странските превозници кои вршат меѓународен превоз, а кои досега плаќаа 50 проценти повисоки надоместocи за прекумерно користење на државните патишта. Исто така, во фаза на донесување е и одлукаta за патна такса со цел да се подобри ситуацијата за елиминирање на разликата во наплатата на таксата за странски и домашни возила. Изготвен е и проект за  реконструкција и рехабилитација на регионалната и локалната патна мрежа во земјата, инвестиција којашто е поддржана од Светската банка со 70 милиони евра и од ЕБРД со 50 милиони евра. Проектите се предвидени да се реализираат во 2009 година. За овој проект во голема мера улога ќе имаат единиците на локалнаta самоуправа со поднесување на проекти. Рокот за реализација на овој проект е 2008-2011 година. Со средствата треба да се реконструираат околу 2000 километри патна мрежа во Република Македонија. Меѓутоа, она што не загрижува е фактот дека тендерот е одложен, а Светската банка почна да ја преиспитува финансиската поддршка за овој проект. Исто така, во моментот се прави санација и зајакнување на 20 мостови на магистралниот пат М – 1 кон Република Грција, чиј инвеститор е НАТО, а се предвидува да биде заокружен до крајот на 2008 година. 
Во делот на железничкиот сообраќај и инфраструктураta, од информациите добиени од Министерството за транспорт и врски, во Македонија се работи на изградба na железничката линија од  Коридорот VIII, за поврзување на две земји членки на ЕУ – Република Италија и Република Бугарија. Отпочнати се преговори со градежните фирми и очекуваме во почетокот на 2009 година да се продолжи со изградбата на делницата. За делот кон границата со Република Албанија, очекуваме  следната година да се отпочне изработката на идејниот проект на оваа делница. Исто така, e донесена  Одлука за набавка на возови и локомотиви, со кредит од Светскаta банка во износ од 15 милиони долари. Најавено е дека во соработка со Германските железници, до крајот на оваа година треба да се воспостави систем за електронска набавка на билети. Овој систем ќе овозможи секој граѓанин на Република Македонија да може во секое време по електронски пат да купи билет во земјава и странство, но исто така и секој странски граѓанин да може да купи билет за Република Македонија и надвор од неа. Во сферата и регулативата на воздушниот сообраќај, можам да констатирам дека конечно, Република  Македонија, на 3.12.2008 година ќе стане полноправен член на Здружението на авионскиte водухопловни власти (ЈАА), со што се исполнува една од најбитните обврски од Протоколот V од Мултилатералната спогодба за основање на Европска заедничка воздухопловна област, склучена со Европската uнија, но морам да изразам жалење што подолго време сме во исчекување на целосна трансформација на Агенцијата за цивилно воздухопловство, во смисла на одделување  на регулаторот од давателот на услугите во воздушниот сообраќај, согласно so Законот за воздухопловство, кој во изминатите 20 месецa претрпе повеќе измени. Исто така, со Prедлог-измените и дополнувањата на овој закон, одредбите кои се однесуваат на испитувањето на воздухопловните несреќи, сериозните инциденти, инциденти и настани, се усогласуваат со ЕУ Директивата 95/56 за основните принципи за испитување на несреќи и сериозни инциденти во цивилното воздухопловство, како и со ЕУ Директивата 2003/42 за известување на настани во цивилното воздухопловство. 
На 24.09.2008 година, Република Македонија потпиша Договор со компанијата „ТАВ“ за давање под концесија, реконструкција и градба на aеродромите во Република Македонија. Со реализација на проектот, двата аеродромa во Скопје и Охрид треба да добијат подобрување на својата инфраструктура, зголемување на нивото на безбедноста и на капацитетите во авиосообраќајот. Компанијата се обврзува во рок од 36 месецa да изгради нов карго аеродром во Штип, со цел да ги опслужува потребите на карго сообраќајот. Аеродромите ќе бидат дадени под концесија, согласно so Законот за водухопловство,  на 20 години. Сепак, мораме да изразиме загриженост заради тоа што со последните случувања на само два месеца, пред преземањето на аеродромите од турската компанија ТАВ, e извршена пристрасна прераспределба на работниte места и позиции на работниte места на лица со несоодветни квалификации за работните задачи, што подоцна може да влијае на процесот на привлекување на странски инвестици во Република Македонија. Дополнително, загрижени сме за времетраењето на давањето на аеродромите под концесија, но во исто време поддржуваме се она што придонесува за развој на воздушниот сообраќај и подобрување на функционирањето на аеродромите во земјата. Очекуваме по завршувањето на овој проект, Република Македонија конечно ќе ја пробие бариерата од еден милион патници годишно во воздушниот сообраќај.
Во делот на електронскиte комуникации и информатичкото општество, морам да нагласам, а и тоа е утврдено во Извештајот за напредокот на ЕК  дека e постигнат  одреден напредок во областа na електронскиte комуникации во усогласување со одредбите од Спогодбата за стабилизација и асоцијација во насока на обезбедување поконкурентни услови за потрошувачите. Ние како опозиција сме незадоволни што се уште нема директор на Агенцијата за електронски телекомуникации и што агенцијата функционира со в.д. директор, како внатрешно решение. Дополнително, загрижени сме за одредени кадровски решенија во рамките на комисијата, кои се со скромно или недоволно работно искуство од пет години, како што е предидено и доаѓаат од претходни работни места директно од Кабинетот на министерот за финансии, што може да се протолкува како своевиден политички притисок врз ова независно тело. Вајмаксот или широкопојасниот интернет, требаше да го има на целата територија на Република Македонија. Иако лиценците се поделени пред повеќе од една година, операторите имаат обврска да почнат најдоцна за шест месецa. Zагрижува недоволниот степен на инвестиции од страна на операторите и она што одеднаш беа поделени и национални и регионални лиценци, се доведе во прашање инвестирањето во руралните региони и се инвестираше само од една компанија во Скопје. 
Она што е наведено во Извештајот и кај нас предизвикува незадоволство е недоволно спроведување на реформите кај медиумите, заради немање соодветна законска одредба за концентрација на сопственоста на медиумите, финансиската положба на Советот за радиодифузија и јавниот радиодифузен сервис, поради необезбедување нивна финансиска стабилност, со што продолжуваат да бидат ранливи на политичкото влијание. Најголема загриженост предизвикува состојбата со јавниот сервис во Република Македонија, поточно Македонската радио и телевизија, каде на вработените со месеци им доцни платата. Дополнително, Владата иако има поднесено два модела за наплата на радиодифузната такса од ноември 2006 година, се уште нема избрано модел за наплата на оваа такса. Се сомневаме дека системот за собирање на радиодифузната такса не се спроведува, со цел Советот за радиодифузија и Македонската телевизија да се држат во финансиска зависност. За жал, Советот за радиодифузија функционира во изминатите две години  благодарение на резервниte средства што ги добива од камати, но МРТ е целосно исцрпена и зависна од финансиските средства од Владата, која пак повремено и ги дава, зошто со тоа Владата го осигурува своето влијание и трајно не ja заздравува МРТ. Загриженост има со послените измени на Законот за радиодифузнаta дејност, каде {to се предвидува можност за ликвидација или стечај на радиодифузниот сервис, а измените се усвоени од страна на Собранието во август 2008 година. Морам да нагласам дека иако овие измени се мали по обем, во голема мера влијаат на независноста на јавниот сервис. Дополнително, со овие измени е намалена радиодифузната такса, која според пресметките на финансискиот сектор во МРТ, дури и да се собира во таксата во целост од сите обврзници, со неа можат најмногу да се покријат 85 проценти од трошоците на МРТ. 
Сакам да потенцирам дека сметаме дека одредени постапки во користењето на Собранискиот канал во изминатиот период се косат со Законот за радиодифузнаta дејност, бидејќи според него требаше истиот да се користи исклучиво за собраниски активности, но пред 40 дена, на овој канал беше емитувана седница на Владаta и за тоа расправаше Собранискиот канал во Собранието на Република Македонија. Морам да напоменам дека со последниот ребаланс на буџетот, беа пренаменети средства од 8 милиони евра за МРТ за покривање на трошоците за плати и надоместоци на вработените. Ова е доволен факт дека ни е потребен целосно нов пристап во радиодифузната дејност. Согласно so информациiте, донесени се  Стратегијаta и Акционiot план за развој на радиодифузната дејност. Советот за радиодифузија донесе насоки за објавување на промените во сопственичката структура на радиодифузерите и правилник за санкции за непочитување на Законот за радиодифузија и спроведување на законодавството со кое се регулира медиумското покривање на изборите. Покрај тоа, со мисијата на ОБСЕ беше потпишан Меморандум на разбирање за зајакнување на капацитетот на Советот за радиодифузија за мониторинг.
Сакам да инфорирам дека денеска, од страна на потпретседателот на Собранието на Република Македонија кој е истовремено претседател на Советот на Собранискиот канал, предложени се одредени измени и дополнувања на Законот за радиодифузнаta дејност, каде што ќе се третира и проблематиката на Собранискиот канал. Во таа насока, очекуваме за кratko време нашите експертски групи да дадат свое мислење по ова предложено решение. Затоа, очекуваме она што е предвидено како измени на Законот за радиодифузнаta дејнот до јуни 2009 година, Собранието ќе има доблест тоа да го стори многу порано. Предвидени се и измени на Законот за електронски комуникации. Тука морам да наведам дека сме загрижени за докомплетирање на проектот за целосна компјутеризација на образовниот систем во Република Македонија, без разлика на пролонгираните рокови, овој пат очекуваме тоа да биде реализирано докрај.
Како последна сфера на која сакам да се осврнам, тоа е станбено -комуналните работи и инфраструктурата. Според информациите, Министерството за транспорт и врски е вклучено во процесот Отворен mетод за kоординација, кој од јули 2008 година започна да се спроведува од страна на UNDP (United Nations Development Programme) и UNFPA (United Nations Populations Fund), во соработка со Министерството za труд и социјална политика. Целта на овој проект е зајакнување на владините капацитети во борбата против сиромаштијата и социјалната исклученост, преку активно учество на сите засегнати страни, а посебно ранливите групи, во развивањето на државните социјални политики. Се продолжува со реализирање на целите и активностите од Стратегијата за Ромите на Република Македонија и Националниот акционен план за домување, а кои се поврзани со Декадата за вклучување на Ромите 2005 – 2015 година, за кои е надлежно Министесртвото за транспорт и врски, како член на Националното координативно тело за имплементација. Во таа насока, се работи на неколку проекти за подобрување на условиоте за живеење  во неколку градови во државата, каде {to има населби со претежно ромско население. Како дел од Националната sтратегија за рурален развој, во тек е реализацијаta на повеќе капитални проекти за изградба на водоснабдителни и канализациони системи во единиците на локалната самоуправа на Република Македонија, за што se обезбедени  финансиски средства за изградба на водоснабдителни и канализациони системи за 89 населени места. 
Се надевам дека со моето обраќање детално елаборирав и ви дадов доволно информации за состојбите во сферата на транспортот и инфраструктурата.

Ви благодарам.

